
				এই পাতাটির মুদ্রণ সংশোধন করা প্রয়োজন। 
O 8 মীর কাসিম
আঘাত করিতেও ক্ৰটি করিলেন না । অবশেষে ১২ই মার্চ পাটনার ইংরাজ-কুঠিতে শাহজাদার সহিত মীর কাসিমের শুভসন্মিলন সম্পন্ন হইল ।
মুসলমান-ইতিহাসলেখক সাইয়েদ গোলাম হোসেন এই দরবারের সমুজ্জল বৰ্ণনা রাখিয়া গিয়াছেন। ইংরাজিদিগের অনুষ্ঠানের ত্রুটি নাই ; --তাহারা সিংহাসনের অভাবে দুইখানি “খানার টেবিল” পাতিয়া, তাহার উপর লাল বনাত বিছাইয়া দিলেন ; এবং গৃহতল গালিচায় মণ্ডিত করিয়া, যথাসাধ্য সাজসজ্জা সুসম্পন্ন করিলেন। বাহিরে ইংরাজ সেনা সারি বাধিয়া দণ্ডায়মান হইল। সাহজাদা তোরণদ্বারে উপনীত হইবামাত্র, ইংরাজসেনানায়কগণ পদব্ৰজে প্ৰত্যুদগমন করিয়া তাহাকে সসন্ত্রমে সিংহাসনে বসাইয়া দিলেন । শাহজাদা উপবেশন করিবামাত্র দরবার আরম্ভ হইল। ইংরাজ-সেনাপতিগণ “নজর” প্ৰদান করিয়া, ও যথারীতি “কুণীশ” করিয়া দরবারের মৰ্য্যাদা রক্ষা করিলেন। এক ঘণ্টা পরে মীর কাসিম উপনীত হইলেন । তঁহাকেও যথারীতি। “নজর” প্ৰদান করিতে হইল। শাহজাদা তাহাকে সিংহাসনের এক পার্শ্বে আসন দান করিয়া, যথাসাধ্য “খেলাত” সহ বঙ্গ-বিহার-উড়িষ্যার সুবাদারপদে অভিষেক করিলেন । মীর কাসিম বার্ষিক ২৪ লক্ষ টাকা রাজকরা প্ৰদান করিতে প্ৰতিশ্রুত হইয়া সুবাদারী গ্ৰহণ করিলেন। যথাসময়ে দরবার ভঙ্গ হইল *
এই দরবারে কাহারও আশা পূর্ণ হইল না। মীর কাসিমের মুখ অবনত হইল। শাহ আলমের মুখও অবনত হইল। মীর কাসিমকে অধীনতা স্বীকার করিতে হইল। ইংরাজের শাহজাদাকে দিল্লীর সিংহাসনে বসাইয়া দিতে সম্মত না হওয়ায়, শাহ আলমকে অল্পদিনের
মধ্যেই ভগ্নহৃদয়ে পাটনা পরিত্যাগ করিতে হইল । Seir Mutakherin-vol. II, 70-72.

